
	Хроника


● 2 июньдә Казанда ТР Президенты Рөстәм Миңнеханов Татарстанда беренче балалар хосписын ачты. Әлеге чарада ТР Дәүләт Киңәшчесе Минтимер Шәймиев, ТР ДӘүләт Советы Рәисе урынбасары римма Ратникова, Казан мэры Илсур Метшин, депутатлар, дин әһелләре, Европадан һәм Россиянең башка төбәкләреннән килгән кунаклар катнашты.

“Бүген без саваплы эшкә башлангыч салдык. Әлеге проектта катнашкан барлык кешеләргә рәхмәт белдерәсем килә”, - диде тантанада Рөстәм Миңнеханов. Ул хәйрия акциясендә катнашкан һәм хоспис төзелешенә хәленнән килгәнчә ярдәм кылган хәйриячеләргә рәхмәт хатларын тапшырды, ә хосписның үзенә ашыгыч ярдәм машинасы бүләк итте. 

Хосписны Анжела Вавилова исемендәге фонд гамәлгә куйган. Россиядә юридик берәмлек буларак теркәлеп, хоспис хәзер шәхси “Балалар хосписы” сәламәтлек учреждениесы дип йөртеләчәк. Анда өметсез чирле балаларга соңгы көннәрен авыртусыз үткәрү өчен шартлар тудырылачак.Хәзер Татарстанда ике өйзләп шундый бала паллиатив ярдәмгә мохтаҗ санала. 

● 2 июнь көнне Дәүләт Советы Рәисе Фәрит Мөхәммәтшин үткәргән Президиумы утырышында Дәүләт Советының 52 нче утырышы уздырылачак дигән карар кабул ителде. 

Утырышны ачып, Фәрит Мөхәммәтшин, республикада иҗтимагый-сәяси һәм социаль-икътисадый өлкәләрдә актив һәм максатчан эш дәвам итә, дип белдерде. Әмма республика җитәкчелеге авыл хуҗалыгы секторындагы тискәре вәзгыять буенча борчылуын белдерә. Аномаль югары температура нәтиҗәсендә, корылык хөкем сөрә. Фәрит Мөхәммәтшин депутатларны, утырышта катнашучыларны үз сайлау округларында халык белән очрашуларда игътибарны бу мәсьәләләргә юнәлтүне сорады. 

Аннары ТР Дәүләт Советы Секретаре Лилия Маврина 52 нче утырыш чакырылышы турында доклад белән чыгыш ясады. Парламент утырышына 36 мәсьәлә кертелә, аларның 11 е – Татарстан Республикасы законнары проектлары, дип белдерде ул. 

Бүгенге утырыш тәмамланганда, Фәрит Мөхәммәтшин парламент депутатларын закон проектлары буенча эшләрен төгәлләргә өндәде. Утырышта башка мәсьәләләр дә каралды. 

● 4  июньдә Дәүләт Советында социаль тармак хезмәткәрләре өчен Ачык ишекләр көне узды. 8 нче июнь - социаль хезмәткәрнең һөнәри бәйрәме якынлашуы уңаеннан оештырылган чара кысаларында социаль хезмәт күрсәтү өлкәсендә эшләүче белгечләр белән ТР Дәүләт Советы Рәисе Фәрит Мөхәммәтшин очрашты. 

Очрашуда ТР хезмәт, мәшгульлек һәм социаль яклау министры Айрат Шәфигуллин, ТР Президентының социаль мәсьәләләр буенча ярдәмчесе Татьяна Ларионова, ТР Дәүләт Советының Социаль сәясәт комитеты рәисе Светлана Захарова катнашты. 

Парламент башлыгы белән очрашуда республиканың барлык районнарыннан социаль хезмәткәрләр катнашты, алар арасында халыкны социаль яклау идарәләре башлыклары да бар иде. 

ТР хезмәт, мәшгульлек һәм социаль яклау министры Айрат Шәфигуллин билгеләп узганча, Татарстанның социаль хезмәт күрсәтү өлкәсе белгечләрен өйрәтүгә зур игътибар бирелә, бу юнәлештә Россиянең башка төбәкләре, шулай ук Ауропа тәҗрибәсе өйрәнелә. Министр тармакта, ир-атларга караганда, күбрәк хатын-кызлар эшләве һәм яшьләрнең аз булуы уңаеннан борчылуын белдерде. 

Фәрит Мөхәммәтшин әлеге өлкә хезмәткәрләре һөнәренә ихтирамлы мөнәсәбәттә булуын ассызыклап узды. “Ташламаларны акчага әйләндерү чорында да сез бихисап документларны актардыгыз, халыктан яуган канәгатьсезлек сүзләрен дә ишетергә туры килгәндер”, - дип, парламент башлыгы социаль өлкә хезмәткәрләренә түземлекләре өчен рәхмәтен җиткерде. Ул Татарстан Президенты исеменнән дә, якынлашып килүче һөнәри бәйрәмнәре уңаеннан, аларга рәхмәт һәм тәбрикләү сүзләрен ирештерде. 

Фәрит Мөхәммәтшин социаль хезмәт күрсәтү өлкәсендә, нигездә, тормышны азмы-күпме татып караган, гомернең, сәламәтлекнең кадерен белгән, күпмедер тәҗрибәсе булган урта буын вәкилләре эшләвен билгеләп үтте. “Сез бар гомерегезне кешеләргә хезмәт итүгә багышлагансыз”, - дип ассызыклады Фәрит Мөхәммәтшин. 

Ул билгеләп үткәнчә, бүгенге көндә Татарстанда 10 мең кеше төрле профильдәге 134 социаль учреждениедә үз вазифаларын башкара. “Республикада яшәүче халыкның өчтән бер өлеше социаль ярдәм чараларын алып яши”, - ди ул. Парламент башлыгы ассызыклаганча, республикада социаль-сәяси тотрыклылык, социаль халәт шушы 10 мең кешедән тора. “Берәр мәсьәләдә аз гына кимчелек, тоткарлык булса да, җәмәгатьчелекнең канәгатьсезлеге шундук күренә. Җавапсыз мөгамәлә сизелсә дә, җәмәгатьчелек шундук күтәрелә. Барысы да халыкның гомуми канәгатьсезлегендә чагылыш таба”, - дип басым ясады Ф. Мөхәммәтшин. 

Парламент башлыгы республикада социаль-мәдәни өлкә үсешенә тукталып, социаль-мәдәни өлкәгә чыгымнарны һәр өчьеллык бюджетта арттыру күздә тотылуын билгеләп узды. Аның әйтүенчә, республикада 100 процент керемнең 65 процент өлеше бюджет өлкәсенә тотыла. “Без хәзер агымдагы елның бюджет дефициты шартларында бу мәсьәләне ничек хәл итү турында уйлыйбыз, социаль өлкәне финанслауны бер тиенгә дә киметергә уйламыйбыз”, - дип ассызыклады Фәрит Мөхәммәтшин. 

Дәүләт Советы Рәисе быел Россия һәм Татарстанда Мәдәният елы булуын искәртеп, “мәдәният” дигән төшенчәнең җәмәгатьчелекнең гомуми әхлаклылык, тәрбия дәрәҗәсен күтәрүдә дә чагылыш табарга тиешлеген ассызыклап үтте. Ул “мәдәният” төшенчәсенең башкаларга яхшы мөгамәлә, башка милләт һәм дин вәкилләренә ихтирамлы мөнәсәбәт, түземлектә дә чагылыш табарга тиешлеген билгеләп узды. Фәрит Мөхәммәтшин шулай ук милләтара һәм диннәрара татулык мәсьәләсенә дә басым ясады. “Безнең күп гасырлык ислам динебез башка диннәр белән дә янәшә дустанә мөнәсәбәттә яши ала”, - дип төгәлләде ул фикерен. 

Фәрит Мөхәммәтшин, Татарстанның социаль-икътисадый үсеш күрсәткечләренә кыскача тукталып үтеп, республиканың илдә алдынгы субъектлар сафында булуын шәрехләп узды. “Минемчә, бу елны уңышлы узарбыз. Республикадагы өстенлекле юнәлешләр, төгәл программалар – барысы да билгеле”, - диде ул. 

Очрашу кысаларында социаль хезмәткәрләр шулай ук үзләрен борчыган сораулар белән мөрәҗәгать итте. Тармак алдынгыларына ТР Дәүләт Советы Рәхмәт хатлары тапшырылды.
● 4 июньдә ТР ДС Рәисе урынбасары Александр Гусев төбәк вәкилләре Советы Рәисе Ирман Госман җитәкчелегендәге Индонезия Республикасы делегациясе белән очрашты. Чарада шулай ук ТР вице-премьеры Юрий Камалтынов һәм парламентның Дәүләт корылышы һәм җирле үзидарә комитеты рәисе Валентина Липужина катнашты. 

ТР парламенты спикеры урынбасары территориаль һәм демографик күрсәткечләр, агымдагы социаль-икътисадый һәм иҗтимагый-сәяси вазгыять турында сөйләде. “Татарстан үзенең сәнәгать продукциясенең төп өлешен – бу беренче чиратта нефть химиясе – экспортка җибәрә. Төркия, Франция, Германия, Нидерланд кебек илләр белән тыгыз эшли. Без ТРна партнерларны җәлеп итәбез, бизнес алып бару өчен, барлык шартларны булдырабыз”, - дип хәбәр итте А.Гусев. 

Ул шулай ук ТР ДСның хокук системасында, структурасындагы роле һәм урыны, закон чыгару органы эшчәнлеге турында сөйләде. 

ТР ДС Рәисе урынбасары билгеләп үткәнчә, Татарстанда тотрыклы икътисадтан тыш, уңайлы социаль-мәдәни тирәлек булдырып булган, ТРда 170тән артык милләт дус һәм аңлашып яши. 

Төбәк вәкилләре Советы Рәисе Ирман Госман Татарстан җирендә колач җәеп каршы алуларын билгеләп үтте. Ул ТР җитәкчелеген алдагы икътисади элемтәләрне ныгытуга һәм ике яклы мөнәсәбәтләрнең яңа формаларын үстерүгә өндәде. Кунак ассызыклаганча, республика базары интенсив һәм динамик рәвештә үсә, чит ил инвесторларын җәлеп итә.  

● 5 июньдә ТР Дәүләт Советында республикада сайлауларга кагылышлы законнардагы үзгәрешләргә багышланган матбугат конференциясе булды. Анда Дәүләт корылышы һәм җирле үзидарә комитеты җитәкчесе Валентина Липужина һәм ТР Үзәк сайлау комиссиясене җитәкчесе урынбасары Валентина Каменькова катнашты. 

Законнар һәрдаим үзгәреп, яңарып тора. “Татар-информ” мәгълүмат агентлыгында үткән матбугат конференциясендә ТР Дәүләт Советы Рәисе Фәрит Мөхәммәтшин сайлаулар буенча законнарны тотрыкландыруны сорап, Мәскәүгә хат юллаулары хакында хәбәр иткән иде инде. ТР парламентына узган чакырылыш сайлауларыннан соң, 5 ел эчендә шактый нәрсә үзгәргән. Бу хакта Валентина Липужина журналистларга аңлатма бирде. 

ТР Дәүләт Советына быелгы сайлаулар вакытында сәяси партияләр 5%лы чикне үтәргә тиеш була, элек бу 7% иде. Кайбер партияләрнең үтенече буенча, бу процентларны киметкәннәр. Алдагы сайлауларда 5% белән 7% арасында тавыш җыючы сәяси партияләрнең парламентка фракция вәкилен тәкъдим итү мөмкинлеге бар иде, хәзер бу мөмкинлек бетерелде, диде ул. 

Законның кандидатларны теркәлү өлешенә үзгәрешләр кертелгән. Хәзер, депутатлыкка кандидат булган кеше гариза биргәндә, үзенең кая укыганын, белем алу турында таныклыгы номерларын, кыскасы, белем алуга бәйле бөтен мәгълүматны да күрсәтергә тиеш. 

Депутатлыкка кандидатларга карата тагын бер таләп арткан. Хәзер сайланучыларның, аларның хәләл җефетләренең һәм балигъ булмаган балаларының чит ил банкларында шәхси исәп-хисап счеты булырга тиеш түгел. Әгәр кандидат бу мәгълүматны яшереп калып, депутатлыкка үтсә һәм аның чит ил банкларында исәп-хисап счеты булуы соңыннан ачыкланса, ул депутат мандатын кире тапшырырга тиеш була. 

Элеккеге закон буенча җаваплылыкка тартылган кеше сайлауларда үзенең кандидатурасын тәкъдим итә алмый иде. Хәзер исә, элек җаваплылыкка тартылып, ул кеше җәза срогын үтәгән яки аңардан гаепләүләрне төшергәннәр икән, 10 ел үткәннән соң әлеге кеше сайлауларда кандидат буларак катнаша ала. Авыр җинаять кылучылар тиешле җәзаларын үтәп, 15 елдан соң депутат итеп сайланырга хокуклы. Әмма кандидатларның элек җаваплылыкка тартылган булуы хакында теркәлү узганда да, сайлау бюлетененьда да күрсәтелгән булуы шарт. 

Быел сентябрь аенда узачак ТР Дәүләт Советына сайлаулар вакытында Татарстанда 2, 8 меңгә якын участок сайлау комиссияләре һәм 20 меңләп комиссия әгъзалары эшләячәк. Бу хакта  ТР Үзәк сайлау комиссиясе җитәкчесе урынбасары Валентина Каменькова хәбәр итте. Ул шулай ук 21 меңгә якын резерв комиссия әгъзалары булдырылу хакында да әйтеп китте. 

 “Узган ел сайлаулар булмауга да карамастан, ТР Үзәк сайлау комиссиясе сайлаулар буенча эшен былтыр ук башлады, чөнки соңгы 2 елда сайлауларга кагылышлы законнар нык үзгәрде. Без сайлау комиссияләре составын формалаштырдык. Һәр муниципаль округка чыгып, аларда укулар оештырдык. Мондый укуларның соңгы 3 нче этабы август аенда булачак”, - диде Валентина Каменькова. 

Хәзер комиссия әгъзалары 5 ел, ягъни ТР Дәүләт Советына алдагы сайлаулар билгеләнгәнче, шул составта эшләячәк. Бу аларның җаваплылыгын тагы да арттыра, дип саный Валентина Каменькова. 

Участок сайлау комиссияләренә кергәннәрнең 70%ы бу өлкәдә инде 20 елдан артык эшли икән. 

Хәзер сайлаучыларның алдан сайлау мөмкинлеге дә кайтарылды. Территория сайлау комиссиясендә, рәсми сайлауларга 10 көн кала, ә участок сайлау участокларында 3 көн алдан сайлау мөмкинлеге булачак. 

ТР Дәүләт Советына сайлаулар сентябрьнең икенче якшәмбесе — 14 сентябрьдә булачак. ММЧ да агитация кампаниясе исә 16 нчы августта башлана.
● 6 июньдә Чиләбедә “Бердәм Россия” партиясе оештырган “Торак-коммуналь хуҗалыкка - яңа сыйфат” дигән Бөтенроссия форумы булды. Чарада Дәүләт Советы Рәисе, партиянең төбәк бүлеге Секретаре Фәрит Мөхәммәтшин җитәкчелегендә Татарстан делегациясе катнашты. 

Форум кысаларында идарәче компанияләргә карта таләпләр, милекчеләрнең үз хокукларын яклау тәртибе, түләүләрнең “үтәкүренмәлеге”н тәэмин итү кебек мәсьәләләр тәфсилләп тикшерелде. 

“Ябык ишекләр” артында үткән әлеге чара турында Татарстаннан килгән журналистларга сөйләгәндә Фәрит Мөхәммәтшин соңгы вакытта партиянең үзәк аппараты тарафыннан яңа эш формасы булдырылуын, аеруча актуаль темалар буенча россиянең барча төбәкләреннән вәкилләр чакырып форумнар үткәрелүен әйтте. Әлеге чарларадан соң мөһим каралар кабул ителә һәм алар ил күләмендә тормышка ашырыла башлый. 

Торак-коммуналь хуҗалык тармагына кагылышлы сорауга килгәндә, җәмгыятьтәге киеренкелекне бетерергә ярдәм итәрдәй чараларны үз эченә алган карар өлгереп килә. Тагын шунысы да бар, регионнар үзәккә күп кенә мәсьәләләрне чишү буенча үз тәкъдимнәрен кертәләр, бу тормышка оптимизм уята, - дип белдерде Фәрит Мөхәммәтшин. 

● 7 июньдә Латвиянең Рига шәһәрендә ТР Дәүләт Советы Рәисе, ТР Президенты каршындагы Ватандашлар эшләре буенча координацион совет рәисе Фәрит Мөхәммәтшин беренче Европа Сабан туен ачты. Бу мөһим вакыйга бәйрәм үткәрелү тарихында беренче тапкыр Европаның күп санлы татар һәм башкорт җәмгыятьләрен берләштерде. Сабан туенда Швеция, Польша, Венгрия, Германия, Бельгия, Чехия, Эстония һ.б. кебек 11 илләрдән ватандашлар катнашты. 

Рига үзәгендә осталар шәһәрчеге оештырылган, анда сувенир продукция тәкъдим ителгән иде. Мәйданда батырлар көч сынашты. Шулай ук татар милли ризыклары белән дә сыйланырга мөмкин булды. 

Сабан туеның үзәк мәйданында Рига Думасы Рәисе, Рига мэры Нил Ушаков Европа татарларын сәламләде. Ул, быел Рига, Европаның мәдәни башкаласыннан тыш, халык бәйрәме Сабан туеның халыкара мәйданчыгы да булып тора, дип ассызыклады. Ул, Гомумевропа Сабан туе бәйрәмен үткәрү матур традициягә әйләнүенә ышаныч баглады. 

Латвия Президенты Андрис Берзиньш та бәйрәмдә катнашучыларга үз сәламен юллаган иде. 

Татарстан парламенты җитәкчесе Фәрит Мөхәммәтшин да Сабан туена килгән татар җәмгыятьләре вәкилләренә, татарларның милли традицияләре белән танышучы күп санлы ригалыларга мөрәҗәгать итте. “Кадерле ватандашлар! Бүген Сабан туен Казанда гына түгел, ә Россия Федерациясенең 60 төбәгендә, татарлар күпләп яши торган 25 тән артык дәүләттә дә билгеләп узалар, - диде ул. 

ТР Дәүләт Советы Рәисе, Рига мэры Нил Ушаковка һәм Россиянең Латвиядәге Гадәттән тыш һәм Тулы вәкаләтле илчесе Александр Вешняковка, Европа башкаласында татарлар җәмгыяте инициативасын хуплап борынгы бәйрәмне үткәрергә ярдәм итүләре өчен, рәхмәт белдерде һәм Сабан туе кунакларына Татарстан Республикасы Президенты Рөстәм Миңнеханов сәламен тапшырды. Фәрит Мөхәммәтшин Латвия татар җәмгыятенең актив вәкилләре – “Чишмә” татар-башкорт мәдәни җәмгыятенең рәисе Зөфәр Зәйнуллинга, җәмгыять рәисе урынбасары Илдус Сабитовка һәм “Чишмә” халык ансамбле җитәкчесе Фәүзия Булушевага ТР Президентының Рәхмәт хатларын тапшырды. 

Бәйрәм мәйданында Россия һәм Латвия артистлары татар, рус һәм латыш телләрендә җырлар башкарды. Чараны оештыручылар арасында биредә 70 кә якын башкаручыны, шулай ук ТРның халык артисты Ренат Ибраһимовны, республиканың дәүләт җыр һәм бию ансамблен җыйган Татарстанның Әлмәт районы да бар. 

ТР Дәүләт Советы Рәисенең Латвия Республикасына сәфәре кысаларында эшлекле очрашулар узды. 

● 11 июньдә ТР Дәүләт Советы Рәисе Фәрит Мөхәммәтшин Франциянең Страсбург шәһәрендә Европа сараенда ЕС Җирле һәм төбәк хакимиятләре конгрессының актуаль мәсьәләләре буенча комитетының чираттагы утырышын үткәрде, ә 12 июньдә яшьләрне җирле һәм төбәк хакимияте карарлары кабул итүгә җәлеп итүгә багышланган халыкара конференцияне ачты. 

Комитет утырышында мәгариф һәм коммуникацион стратегияләр, физик мөмкинлекләре чикләнгән кешеләр өчен уңайлыклар булдыру, төбәк ММЧ ның туры демократия төзелеше коралы буларак роле турындагы докладлар укылды.
Актуаль мәсьәләләр буенча комитетның июнь утырышын Казанда күчмә форматта уздыру планлаштырылган иде, әмма агымдагы сәяси вәзгыять белән бәйле рәвештә, ул Страсбургта стационар режимда узды.
● 12 июньдә Страсбургта Европа Сараенда “Актив гражданлыкны алга этәрү һәм яшьләрне сайланган демократия институтлары аша җәлеп итү” халыкара конференциясе ачылды. Форумда катнашучыларны Европа Советы җирле һәм төбәк хакимиятләре Когрессының актуаль мәсьәләләр буенча комитеты исеменнән комитет башлыгы, ТР ДС Рәисе Фәрит Мөхәммәтшин сәламләде. 

 Хәзерге вакытта яшьләр тарихның һәм мәдәниятнең дәвамчанлыгы, өлкәннәрнең тормышы һәм алдагы буыннарны үстерү, нәтиҗәдә, – мәдәни-тарихи бергәлек буларак, дөнья халыкларының яшәве өчен, заманча җәмгыятьнең аерым җаваплылыкта булган бер өлешенә әйләнде, дип билгеләде Мөхәммәтшин. "Яшьләр җәмгыятьтә башка бер генә социаль-демографик төркем алыштыра һәм тормышка ашыра алмый торган аерым үз функцияләренә ия”, - дип ассызыклады ул.ТР ДС Рәисе сүзләренчә, Россия төбәкләрендә яшьләр илнең социаль-икътисадый иминлеген үстерү, гражданлык җәмгыятен үстерү, хокукый дәүләт төзелеше ягына үзгәрешләрне дәвам итү яклы фикер белдерә. ТР парламенты башлыгы фикеренчә, яшьләрнең төбәк һәм җирле дәрәҗәләрдә тидарә итү карарларын кабул итү процессларында катнашуын активлаштыру тагын да дөрес карарлар кабул итәргә ярдәм итә, яшьләрнең иҗтимагый институт мөнәсәбәтләрендә “киеренкелек градусын” киметә.Конференция нәтиҗәләре Европа Советы җирле һәм төбәк хакимиятләре Когрессы резолюциясе нигезенә ята, аның өстендә Фәрит Мөхәммәтшин рәислегендәге Европа Советы җирле һәм төбәк хакимиятләре Когрессының актуаль имәсьәләләр буенча комитеты эшли.
● 21 июнь. Марий Эл Республикасы Башлыгы Указы белән Татарстан Республикасы Дәүләт Советы депутаты, Татарстанның халык шагыйре Роберт Миңнуллинга “Марий Эл Республикасының атказанган мәдәният хезмәткәре” дигән мактаулы исем бирелде.

Әлеге дәүләт бүләген депутатка Йошкар-Ола шәһәрендә 21 июнь көнне уздырылган Сабантуй бәйрәме вакытында республика җитәкчесе Леонид Маркелов тапшырды. Роберт Миңнуллин шулай ук Марий Эл Республикасы Дәүләт Җыенының Мактау грамотасы белән дә бүләкләнде. Республика парламенты җитәкчесе Юрий Минаков карарында әйтелгәнчә, Татарстанның халык шагыйре мондый бүләккә Марий Эл Республикасында яшәүче татар халкының милли мәдәниятен, гореф-гадәтләрен һәм телен саклап калу һәм үстерү эшенә керткән шәхси хезмәтләре өчен лаек булды.
● 20 июньдә Федерация Советы тарафыннан Мәдәният елында Владимир шәһәрендә уздырылган “Россиянең тарихи-мәдәни мирасы” дигән парламент форумы булып узды. Аның эшендә Федерация Советы Рәисе Валентина Матвиенко, Владимир өлкәсе губернаторы Светлана Орлова, Россиянең 37 регионыннан килгән башкарма хакимият җитәкчеләре һәм депутатлар катнашты. Татарстан вәкиле булып әлеге форумга Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев барды.

Федерация Советының Фән, мәгариф һәм мәдәният комитеты форумда катнашучыларга “Тарихи җирлекләр: яңарыш һәм үсеш юллары” дигән тема тәкъдим итте. Форумда ясаган чыгышанда Валентина Матвиенко Президент кушуы буенча Россиянең Шәһәр төзелеше кодексына һәм “РФ халыкларының мәдәни мирас объектлары турында” федераль законга үзгәрешләр кертелү турында хәтергә төшерде. Алар тарихи җирлекләрне саклауга юнәлдерелгән. Быел торак пунктны федераль дәрәҗәдәге тарихи җирлекләр исемлегенә кертү тәртибе расланган. “Табигый матурлыкларын саклаган хәлдә тарихи җирлекләр тернәкләнеп китсен, туристлар агыла торган урынга әйләнсен, икътисадый тотрыклы булсын һәм халыкны эш белән тәэмин итүгә булышсын өчен күп эшләр башкарасы бар әле”, - диде парламентның югары палатасы җитәкчесе. 

Разил Вәлиев Казанга кайткач билгеләп үткәнчә, форум Татарстанның бу юнәлешләрнең күбесе буенча алда барганлыгын күрсәткән. Тарихи җирлекләрнең, мәдәни мирас объектлары буларак, торгызылуына һәм саклануына Татарстанда дәүләт ягыннан зур игъТибар бирелә. Хәзерге вакытта республикада 1412 мәдәни мирас объекты дәүләт тарафыннан саклана. Шулардан 297 объект җирле хакимият карамагында исәпләнә. 

Депутат фикеренчә, нәкъ менә шулары борчылу тудыра да инде. 

 “Федераль һәм республика әһәмиятендәге объектларны торгызуны финанслау, аларны саклау хәзер проблема булып тормый, - дип саный парламент депутаты. – Ләкин муниципалитетларга караганнарының күпчелеге ташландык хәлдә. Аларны торгызу, ремонтлау, эшләтеп җибәрү һәм туризм объектына әйләндерү өчен бихисап акча кирәк. Ә муниципалитетларда бу максатка акча юк”. 

Разил Вәлиев фикеренчә, Владимирда узган форум федераль хөкүмәт алдына тарихи җирлекләрнең борчулы язмышы турындагы проблеманы кискен куюы белән әһәмиятле. Форумда катнашучылар Россия хөкүмәтенә 2015 елда тарихи җирлекләр турында федераль максатчан программа кабул итүне йөкләделәр. “Федераль дәрәҗәдә тарихи җирлекләрнең яңарышы, торгызылуы һәм саклануның зарурилыгы турында законнарның камилләштерелергә тиешлеген билгеләп үтү дә бик мөһим”, - дип ассызыклады парламент комитеты рәисе. 

● 20 май. Төркмәнстан Президенты указы белән, Татарстан Дәүләт Советы депутаты, Татарстан халык шагыйре Роберт Миңнуллин Төркмәнстанның Мәхтүмколый Фираги медале белән бүләкләнде.

Указда әйтелгәнчә, татар шагыйре әлеге бүләккә, төркмән халкының бөек галиме Мәхтүмколый Фирагинең иҗади мирасын популярлаштырудагы казанышлары өчен һәм Төркмәнстан белән Татарстан арасында дуслык мөнәсәбәтләрен үстерүгә керткән өлешен исәпкә алып, тәкъдим ителгән. 

Төркмәнстанның дәүләт бүләге Роберт Миңнуллинга 16 май көнне Ашхабад шәһәрендә узган “Мәхтүмколый Фираги һәм гомумкешелек мәдәни кыйммәтләр” дигән халыкара конференция кысаларында тапшырылды.  

● 26 июньдә  Законлылык һәм хокук тәртибе комитеты эшенең йомгакларына багышлап республика ММЧ вәкилл-ре өчен матбугат конференциясе булды. Журналистлар сорауларына комитет рәисе Шакир Яһудин һәм аның урынбасары Рафил Ногманов җавап бирделәр.

Парламент комитеты эшенең төп йомгаклары турында сөйләгәндә, Шакир Яһудин 2009 елның мартыннан 2014 елның июненә кадәр 234 республика һәм 232 федераль закон проектлары, 53 контроль сорау каралганын билгеләп үтте. Шул вакыт эчендә Дәүләт Советына комитет тарафыннан 43 закон проекты кертелгән. Комитет әгъзалары тәкъдиме белән кабул ителгәннәр арасында Шакир Яһудин “Татарстан республикасы Конституциясенә үзгәрешләр кертү турында”, “Татарстан Республикасы Дәүләт киңәшчесе турында”, “Гражданнарның тынычлыгы һәм тынлык турында”, “ТР заокннары мониторингы турында” һәм башека заоконнарны атап үтте. Аның сүзләренчә, бу чакырылыш депутатлары инициативасы белән, Татарстан парламенты, РФ субъектлары арасында беренчеләрдән булып, законнарның паспортларын булдыруга керешкән, ике елга бер тапкыр республикада закон чыгару торышы турында доклад әзерләнә башлаган. “Дәүләт, муниципаль һәм җирле хакимиятләрнең вәкиллекле һәм башкарма органнарының килешенеп эшләве нәтиҗәсендә Татарстанның социаль-икътисадый үсешен законнар белән тәэмин итүгә ирештек”, - диде ул. 

Комитет рәисе урынбасары Рафил Ногманов комитетның ТР Прокуратурасы, Эчке эшләр министрлыгы, Юстиция министрлыгы, ТР Президентының Дәүләт-хокук идарәсе һәм башка структуралар белән нәтиҗәле эшчәнлек алып баруы турында сөйләде. Ул шулай ук Дәүләт Советы Аппаратының Хокук идарәсе һәм комитет эшчәнлеген тәэмин итү бүлеге хезмәтләренә югары бәя бирде. “Комитет бик тыгыз эшләде, - дип ассзыыклады ул. – Безнең берничә закон проекты шундый ук федераль законнардан алдарак та кабул ителде”. 

Юл йөрү кагыйдәләрен бозган өчен җаваплылыкны арттыру турында Татарстан Дәүләт Советының РФ ФҖ Дәүләт Думасы Рәисе С. Нарышкинга мөрәҗәгатенең максатлары турындагы сорауга җавап итеп, Шакир Яһудин бу өлкәдә тәртип урнаштырырга җәзаны артырып кына ирешеп булмаячагын билгеләп үтте, алдан кисәтү, хәрәкәттә катнашучыларда машина йөртү культурасы, дисциплина һәм җаваплылык тәрбияләү кебек чараларның хәлиткеч роль уйнавына басым ясады. “Җәзаны кырыслату, дөнья тәҗрибәсе күрсәткәнчә, көткән нәтиҗәне бирми, штрафларның суммасын бертуктаусыз арттыру тупикка гына илтә”, - диде ул. 

Кырым республикасы парламенты белән хезмәттәшлек нәтиҗәләре турында сөйләп, Шакир Яһудин журналистларга РФнең яңа субъектында төп законны булдыру эше башланганлыгын хәбәр итте. Россиядә федеральләштерү процессында алдынгы рольгә һәм төбәкләр арасында гадәттән тыш авторитетка ия булган Татарстан Дәүләт Советы, аның фикеренчә, кырымлыларга региональ законнарны федераль законнарга туры китереп кире эшләүдә төрле яктан ярдәм күрсәтә. Безнең республиканың федераль үзәк белән мөнәсәбәтләрне җайга салу тәҗрибәсе Симферопольнең тыныч һәм демократик рәвештә Россия Федерациясе хокук кырына керүенә булышлык итәчәк, дип саный парламент комитеты рәисе. 

● 26 июньдә Мәскәүдә “Заманча чорда парламент диалогының яңа үлчәмнәре” III Халыкара форумы булды, анда ТР Дәүләт Советы Рәисе, Европа Советының Җирле һәм төбәк хакимиятләре конгрессы (ЕСҖТХК) Актуаль мәсьәләләр буенча комитеты рәисе Фәрит Мөхәммәтшин чыгыш ясады. 

Халыкара форумга 71 илдән 250 катнашучы җыелды. Евроберлек тарафыннан Россия белән хезмәттәшлек итүгә, шул исәптән парламент эшләре буенча да чикләү чаралары кабул ителүгә карамастан, форум эшендә Европаның 20 дән артык иленнән закон чыгару органнары вәкилләре һәм экспертлар катнашты. 

Пленар утырышны ФҖның Дәүләт Думасы Рәисе Сергей Нарышкин ачты. Ул Украина кризисының соңгы вакыйгалары, шулай ук Россиянең Европа Советы Парламент ассамблеясында тавыш бирү хокукыннан мәхрүм булуы турында белдерде. 

ТР Дәүләт Советы Рәисе Фәрит Мөхәммәтшин, халыкара хокукка һәм парламент хезмәттәшлеге институтларына янауларга багышланган секциядә ясаган чыгышында, Европа Советының Җирле һәм төбәк хакимиятләре конгрессы Россиягә карата Европа Советы Парламент ассамблеясыннан (ПАСЕ) аермалы карар кабул итте, диде. “Конгресс безне тавыш бирү хокукыннан мәхрүм итмәде. Моңа безнең арада күптән төбәк дәрәҗәсендә ныклы элемтәләр урнашу сәбәп булырга мөмкин”, - диде Татарстан парламенты башлыгы. 

Ул ЕСҖТХКның үзе җитәкчелек итә торган Актуаль мәсьәләләр буенча комитеты эшчәнлеге турында сөйләде. “Россия Федерациясе делегациясе Җирле һәм төбәк хакимиятләре конгрессы мәйданнарында төрле дәрәҗәдә эш алып бара, дип билгеләп үтте Татарстан парламенты җитәкчесе. – Әмма беренче яртыеллыкта Россия төбәкләре Европа Советында тышкы икътисадый һәм гуманитар элемтәләрне гамәлгә куюда билгеле кыенлыкларга юлыкты”. Фәрит Мөхәммәтшин, Казанда Европа Советы Җирле һәм төбәк хакимиятләренең Актуаль мәсьәләләре буенча комитетының чираттагы утырышын үткәрү планлаштырылган иде, әмма агымдагы елның мартында “иске демократия” дәүләтләренең аерым вәкилләре таләбе буенча, конгресс бюросы Россия Федерациясе территориясендә андый очрашулар үткәрүдән тыелып торырга тәкъдим итте. 

Европа Советы Җирле һәм төбәк хакимиятләренең парламент бергәлегендә “киеренкелек градусы” кими башлады, ә Россия парламентарийлары ЕС да фикер алышу өчен мәйданчыкны саклап калуга ирешә, дип билгеләп үтте Фәрит Мөхәммәтшин. 

Хәзерге вакытта әйдәп баручы дөнья державаларның тышкы сәясәте парламент юнәлеше күп кенә экспертлар тарафыннан дәүләтара диалогның перспективалы формасы дип атала, дип билгеләп үтте Фәрит Мөхәммәтшин. “Мондый фикер алышуларның визит карточкасы – ачык булу, хезмәттәшләр белән борчыган мәсьәләләр буенча фикер алышу”, - диде ул. 

ТР Дәүләт Советы Рәисе чыгышын тәмамлап, мондый халыкара парламент очрашуларын төбәк дәрәҗәсенә күчерү тәкъдимен белдерде. 

Соңрак ТР Дәүләт Советы Рәисе парламентара диалогның геосәясәт кризисын җиңүдә мөһим роль үтәвен белдерде. “Бүген “диалог” сүзе күп тапкыр яңгырады, “сугыш”, “корал” түгел, ә менә нәкъ “диалог” – низаглы вәзгыятьләрне хәл итү буенча хезмәттәшлек итү. Теләсә нинди сугыш – ул корбаннар һәм югалтулар”, - дип басым ясай әйтте Фәрит Мөхәммәтшин һәм ТР Дәүләт Советының парламентара элемтәләрне көйләү буенча күпьеллык тәҗрибәсе “диагональ”, төбәкара элемтәләрне үстерүдә ярдәм итә ала, дип өстәде. 

● 28 июньдә Яр Чаллы шәһәрендә сигезенче республика театр сабантуе булды. Казан, Чаллы, Түбән Кама, Әлмәт, Минзәлә, Әтнә һәм Буадан килгән унике театр вәкилләре катнашкан бәйрәмне республика җитәкчелеге исеменнән котлау һәм сәламләү сүзләре белән Татарстан парламенты башлыгы Фәрит Мөхәммәтшин ачып җибәрде.

Театр коллективларына иҗади хезмәтләре өчен рәхмәт белдереп, Дәүләт Советы җитәкчесе быелгы сабантуйның Россиядә һәм Татарстанда игълан ителгән Мәдәният елында уздырылуын билгеләп үтте. “Театр әһелләре чын халык традицияләрен саклауга һәм пропагандалауга гадәттән тыш зур өлеш кертәләр, - диде ул. - Өстәвенә, халыкка хезмәт итеп һәм югары сәнгать бүләк итеп, сез кешеләрне мәдәни, әхлакый һәм рухи баету кебек зур миссия башкарасыз. Режиссерлар һәм артистлар тудырган театраль образлар мисалында тамашачыларда иң яхшы кешелеклелек сыйфатлары тәрбияләнә”. 

Фәрит Мөхәммәтшин быел Сабантуйның берничә чит илдә һәм Россиянең кырыктан артык төбәгендә зур дәрәҗәдә үткәрелүен искә төшереп алды. “Безнең бәйрәм – хезмәт, дуслык һәм кешеләрнең үзара якынаюы бәйрәме, - дип ассызыклады ул. – Безнең мәйдан – тынычлык, мәйданы, дуслар очраша торган һәм дусларча ярышу урыны. Сабантуй мәйданы, театр сәхнәсе шикелле, халыкның рухи көчен күрсәтә” 

Аннары бәйрәмдә катнашучыларны ТР Мәдәният министры Айрат Сибагатуллин һәм Чаллы хакимияте башлыгы урынбасары Флера Андреева котладылар. 

Бәйрәм мәйданында концерт номерлары алышынып торды, сабантуй ярышлары булды. Чын сабантуйдагыча, милли көрәш тамашаларның кульминациясе ролен үтәде. Анда җиңүчене “Нива Шевроле” машинасы көтеп торды.Артистлар һәм театр эшчәннәре көянтә белән су ташу, капчык киеп йөгерү, чүлмәк вату, капчыклар белән сугыш, катыклы чүлмәк төбеннән акэзләү һәм башка төр ярышларда катнаштылар. 

● 30 июнь “Казан” милли-мәдәни үзәгендә “Гражданлык җәмгыяте институтларының дәүләтчелек урнашуда роле һәм әһәмияте” дигән Бөтенроссия фәнни-гамәли конференциясе ачылды. Ул “Татарстан − Яңа гасыр” республика иҗтимагый хәрәкәтенең 15 еллыгына багышлана. Конференциядә башлап сүз алган ТР Дәүләт Советы Рәисе, «Татарстан – новый век» – «Татарстан – яңа гасыр» Республика иҗтимагый оешмасының сәяси советы җитәкчесе Фәрит Мөхәммәтшин: “Гражданлык җәмгыяте институтлары Татарстанны, республиканың икътисадын үстерү, социаль мәсьәләләрне чишү һ.б. сораулар буенча ниндидер яңа ысуллар, юллар табарга ярдәм итә”, - диде. Ул, шулай ук, республиканың толерантлык буенча башка субъектлардан аерылып торуын билгеләп үтте, коммерцияле булмаган оешмалар хакында да сүз алып барды. “Татарстанда барлыгы 5,5 мең коммерцияле булмаган оешма теркәлгән. Республикада аларның эшчәнлеге һәм үсеше өчен барлык мөмкинлекләр дә тудырылган”, - диде ул үзенең чыгышында. 

Пленар утырышта шулай ук, ТР Конституция суды рәисе Виктор Демидов, ТР Президент Аппараты җитәкчесе Әсгать Сәфәров, ТР Премьер-министры урынбасары — ТР Министрлар Кабинеты Аппараты җитәкчесе Шамил Гафаров, Татарстанның кеше хокуклары буенча вәкиле Сәрия Сабурская, министрлыклар һәм ведомстволар җитәкчеләре, конституционист-галимнәр һәм республиканың муниципаль берәмлекләреннән вәкилләр, Казан, Тверь, Төмән дәүләт университетлары галимнәре, Сарытау, Киров өлкәләре, Башкортстан Республикасы һ.б. төбәкләрнең балалар хокукларын яклау буенча вәкилләр катнаша. 

Конференция ачылышында ТР Президент Аппараты җитәкчесе Әсгать Сәфәров катнашучыларны Татарстан Президенты исеменнән сәламләде һәм чараның нәкъ менә Татарстанда үтүен, бу өлкәдә республиканың алга китүен, конференциянең ни дәрәҗәдә мөһим булуын ассызыклап үтте. 

	Дәүләт Советының илле икенче утырышы


9 июньдә ТР дүртенче чакырылыш Дәүләт Советының илле икенче утырышы булды.

IV чакырылыш ТР Дәүләт Советының 52нче утырышында ТР Президенты Рөстәм Миңнеханов, ТР Дәүләт Киңәшчесе Минтимер Шәймиев, ТР Премьер-министры Илдар Халиков катнашты. 

Парламент утырышының көн үзәгендәге төп мәсьәлә - бишенче чакырылыш ТР Дәүләт Советы депутатларын сайлауларны билгеләү турында. ТР Дәүләт Советы Рәисе Фәрит Мөхәммәтшин 2014 нче елда IV чакырылыш ТР Дәүләт Советы вәкаләтләре тәмамлануы хакында искәртеп үтте. Беренче мәсьәләне карау барышында депутатлар, сайлауларны 2014 елның 14 сентябренә билгеләргә, дип карар кылды. 

Утырышта депутатлар игътибарына КПРФ һәм “Бердәм Россия” фракцияләре эшчәнлеге турында хисап, шулай ук ТР Хисап палатасының 2013 елгы эше турында мәгълүмат тәкъдим ителде. “Хөкүмәт сәгате” исә “Татарстан Республикасында квалификацияле эшче кадрлар әзерләү системасы турында” гы мәсьәләгә багышланды.
“Гражданнарның акчаларын җәлеп итү буенча юридик затлар эшчәнлегеннән зыян күргән гражданнарга ярдәм итү турында”гы закон проекты каралды һәм кире кагылды. 

Республика парламентында КПРФ фракциясе әгъзасы Артем Прокофьев закон проекты турында доклад белән чыгыш ясады. Бүгенге көндә Татарстанда 1,5 мең чамасы алданган өлешче бар. 

Закон проекты буенча намуссыз төзүчеләр эшчәнлегеннән зыян күргән гражданнарга ярдәм чаралары каралган. 

Закон проекты буенча тискәре карашлар белдерелде. Шулай итеп, ТР Министрлар Кабинеты, ТР Президентының Дәүләт-хокук идарәсе һәм ТР прокуратурасы закон проекты федераль законга каршы килә дип белдерде. Артем Прокофьев мондый фикерләр белән килешмәде, федерациянең башка субъектларында андый норматив-хокук актлары кабул ителүен белдерде һәм закон проекты өчен беренче укылышта тавыш бирүне сорады. 

Икътисад, инвестицияләр һәм эшмәкәрлек комитеты рәисе Марат Галиев, алданган өлешчеләр проблемасы яңалык түгел, ә бу мәсьәләне хәл итү законы елдан-ел камилләшә, нәтиҗәдә, зыян күрүчеләр саны кими, дип искәртте. Хәзер бу мәсьәлә контрольдә тора, проблема ул кадәр кискен түгел. Закон проекты авторы тәкъдим итә торган механизм җир законын бозуга китерәчәк, дип искәртте Галиев. “Бу закон проекты төрле инстанцияләргә җибәрелде, бер генә яклау да тапмады. Комитет бу закон проектын кире кагарга тәкъдим итә”, - дип билгеләп үтте ул. 

Үз чиратында, ТР Дәүләт Советы Рәисе Фәрит Мөхәммәтшин, алданган өлешчеләрнең проблемаларын хәл итү юлларын эзләүне дәвам итү зарур, дип билгеләп үтте. 

“Тискәре бәя биргән хокукый һәм юридик хезмәтләрдән шул кадәр сорау була торып бу законга бер генә кул да күтәрелмәячәк”, - диде Татарстан парламенты спикеры. 

Тавыш бирү нәтиҗәсендә, тәкъдим ителгән закон проекты кире кагылды.
Республика парламенты утырышы тәнәфесендә Дәүләт Советының Депутат этикасы кагыйдәләрен үтәү комиссиясе утырышы булып узды. Анда депутатлар Леонид Барышев һәм Равил Җиһаншинның этика кагыйдәләрен ни дәрәҗәдә үтәүләре каралды. 

Иң элек комиссия әгъзалары этика нормаларын санга сукмаган депутат Леонид Барышевның үз-үзен тотышы турында КФУның Алабуга институты директоры Елена Мерзон гаризасын тикшерде. 

Директор әйтүенчә, депутат эшлекле очрашуга соңарган, үзен тупас тоткан, сүгенгән. Л.Барышев Е.Мерзон белән очрашу барышында сөйләшүнең кычкырышуга кадәр барып җитүе белән килешсә дә (сүз Алабуга институтына зур финанс ярдәме турында барган), әдәпсез сүзләр ычкындыруын танымады. Барышев сүзләренә караганда, Мерзон низагны хәл итү һәм алга таба хезмәттәшлекне җайга салу максатыннан депутат тәкъдим иткән исемле стипендияләрне гамәлгә кую тәкъдимен инкарь иткән. Комиссия депутатның, этика кануннарына сыешмаган тәртибен танып, “Бизнес-онлайн” электрон газетасы аша Елена Мерзоннан гафу үтенгәнлеген игътибарга алды. 

Шуннан соң комиссия агымдагы елның 1 июнендә депутат Равил Җиһаншинның юлдагы тәртибе буенча массакүләм мәгълүмат чараларындагы язмаларны һәм социаль челтәрләрдәге фикер алышуларны карады. Депутат юлда административ хокук бозу кылганлыгын, автомобилендә җемелдәгеч сигналларның булганлыгын катгый төстә кире какты. Шулай да үзен әдәпсез тотканлыгын таныды.

Комиссия рәисе Римма Ратникова Комиссиянең административ хокук бозуны билгеләү вәкаләтләренә ия булмаганлыгын искәртте. Утырышта депутатлар тәртибенең этик ягы гына каралырга мөмкин, диде ул. “Депутатлар үзләренең, сайлаучылар, Дәүләт Советының дәрәҗәсен төшерердәй белдерүләр ясамаска, гамәлләр кылмаска тиеш. Депутат, белә торып яки белмичә кемнеңдер намусына кагылган икән, гамәлләренең әдәпсезлеген танып, гафу үтенергә тиеш”, – дип мөрәҗәгать итте комиссия башлыгы Равил Җиһаншинга. Депутат җәмәгатьчелектә ачу хисләре тудырган әдәпсез гамәлләрен таныды. Комиссия аңа массакүләм мәгълүмат чаралары аша гафу үтенергә тәкъдим итте.

Леонид Барышев һәм Равил Җиһаншин парламент абруена зыян салырдай тәртипсез гамәлләренең халыкка мәгълүм булып, оятка калуларының үзләре өчен җитди җәзага әйләнүен билгеләп үтте.
ТР Президенты тарафыннан кертелгән “2014 елга һәм 2015-2016 еллар план чорына ТР бюджеты турында”гы ТР Законына үзгәрешләр кертү хакында” 616-4 номерлы Закон проекты беренче укылышта кабул ителде. Бүген депутатлар әлеге Закон проектын IV чакырылыш ТР Дәүләт Советының 52 нче утырышында карады. Доклад белән ТР финанслар министры Радик Гайзатуллин чыгыш ясады. 

Закон проекты тарафыннан бюджетның керем өлешен “Бушлай кертемнәр” бүлеге исәбенә 8 712,8 млн сумга арттыру күздә тотыла. “Бушлай кертемнәр” бүлеген исә, субсидия, субвенция һәм башка бюджетара трансфертлар бәрабәренә 7 247,5 млн сумга арттыру ниятләнә. Аеруча зур суммалар авыл хуҗалыгына дәүләт ярдәме (4,4 млрд сум), аерым категория гражданнарны дарулар белән тәэмин итү (826,2 млн сум), “2014-2017 елларга һәм 2020 елга кадәр авыл территорияләренең тотрыклы үсеше” федераль максатчан программа (740,3 млн сум), инвалидларны техник тернәкләндерү чаралары белән тәэмин итү (514,7 млн сум), мәктәпкәчә белем бирү төбәк системаларын модернизацияләү (300 млн сум), “2011-2015 нче елларга һәркемгә уңайлы мохит” федераль максатчан программасы (215,8 млн сум), аерым категория гражданнарны санатор-курорт дәвалау белән тәэмин итү (143,4 млн сум), мәгълүмати җәмгыятьне торгызуга юнәлдерелгән проеткларны гамәлгә ашыру (30 млн сум) һәм башка юнәлешләргә каралган. 

Финанс министры әйтүенчә, республика бюджетының быелгы үтәлеше нәтиҗәләре буенча, ТР бюджетының салым булмаган керемнәренең аерым төрләрен 1 млрд 456,2 млн сумга арттыру ниятләнә. ТР бюджетының чыгым өлешен 11 057,8 млн сумга арттыру күздә тотыла. Федераль казначылыкның Татарстан буенча идарәсенең бюджет счетларында калдык акчаларны тулыландыруга бюджет кредиты алу мөмкинлеге белән бәйле рәвештә, дәүләт бурычына хезмәт күрсәтү буенча чыгымнарны 84,8 млн сумга арттыру ниятләнә. 

2014 елга ТР бюджеты керемнәренең гомуми күләме 150, 9 млрд сум тәшкил итәчәк, чыгымнарның гомуми күләме 162,8 млрд сумнан гыйбарәт. Дефицит 11,9 млрд сум булачак. Россия Федерациясе Бюджет кодексының 33 маддәсе нигезендә, 2014 елга Закон проектында каралган ТР бюджеты күрсәткечләре баланска туры килә. 

2014-2016 елларга ТР бюджетында үзгәрешләр буенча фикер алышудан соң, “2014 елга һәм 2015-2016 еллар план чорына Татарстан Республикасы бюджеты турында” гы ТР Законына үзгәрешләр кертү хакында” Закон проекты ТР Дәүләт Советы тарафыннан беренче укылышта кабул ителде.
2013 нче елда Татарстан Республикасы бюджетында чыгымнар, керемнәргә караганда, 307 млн 476,1 мең сумга артык булган. Бу хакта бүген IV чакырылыш ТР Дәүләт Советының 52 нче утырышында әйтелде. Узган елда ТР бюджеты үтәлеше турындагы доклад белән ТР финанслар министры Радик Гайзатуллин чыгыш ясады. 

2013 елда республика бюджетына керемнәр 171 млрд 997 млн 480 мең сум тәшкил иткән, чыгымнар исә 172 млрд 304 млн 956,1 мең сумнан гыйбарәт. Консолидацияләнгән бюджетның керем өлешенә 2013 нче елда 208,3 млрд сум акча кергән, шул исәптән салым һәм салым булмаган керемнәр 168,3 млрд сумны тәшкил итә. ТР консолидацияләнгән бюджеты буенча чыгымнар узган елда 209,5 млрд сум булган, республика бюджеты буенча чыгымнар 172,3 млрд сумга тәңгәл. Татарстан Республикасы бюджетының "Гомумдәүләт мәсьәләләре" чыгымнары 2013 елда 5 826 632,9 мең сум булган, "Илкүләм оборона"га ул 90 млн сумнан гыйбарәт. 

ТР бюджетының “Россия Федерациясе субъектының һәм муниципаль берәмлекнең иң югары вазифаи заты эшчәнлеге” бүлекчәсе буенча үтәлеше 472 083, 6 мең сумны тәшкил иткән. “Икътисадны мобилизацион әзерләү” бүлекчәсе буенча чыгымнар 21 556,2 мең сум булган. “Милли иминлек һәм хокук саклау эшчәнлеге” бүлеге буенча берләштерелгән бюджет чыгымнары 2013 нче елда 977 018,3 мең сумнан гыйбарәт. “Илкүләм икътисад” бүлеге буенча чыгымнар 52,9 млрд сум булган. Әлеге бүлек буенча ассигнованиеләрнең өчтән бер өлеше “Авыл хуҗалыгы” һәм “Балыкчылык” бүлекчәләренә юнәлтелгән. Чыгымнар күләме 19,1 млрд сум булган, шул исәптән, федераль бюджет исәбеннән 10,6 млрд сум. “Юл хуҗалыгы” бүлекчәсе чыгымнары 18,4 млрд сум, торак-коммуналь хуҗалык буенча сарыф ителгән чыгымнар 6, 9 млрд сум күләмендә. “Әйләнә-тирә мохитне саклау” бүлеге буенча ТР бюджеты чыгымнары 2013 елга 390 млн сумнан артык булган. 

 “Мәгариф” тармагын финанслауга 31,9 млрд сум акча сарыф ителгән. “Мәдәният, кинематография” тармагы буенча чыгымнар 5,6 млрд сум тәшкил иткән. “Сәламәтлек саклау” бүлеге буенча тотылган чыгымнар 2013 елда 26,1 млрд сумнан гыйбарәт булган, шул исәптән медицина иминияте чаралары – 39,7 млрд сум. Социаль өлкә учреждениеләре һәм чараларын финанслау юнәлеше буенча чыгымнарның гомуми күләме консолидацияләнгән бюджетта 124,9 млрд сум тәшкил иткән, ягъни барлык чыгымнарның 60 проценты күләмендә, республика бюджеты буенча – 92,6 млрд сум, ягъни 54 процент күләмендә. 

2013 ел дәвамында җирле бюджетларга бүлеп бирелгән бюджетара трансфертларның гомуми күләме 33 млрд сум тәшкил иткән. “Дәүләт бурычына һәм муниципаль бурычка хезмәт күрсәтү” бүлекчәсе буенча чыгымнар 345 056,7 мең сумнан гыйбарәт булган. Бу бүлектә дәүләт һәм муниципаль бурыч йөкләмәләре буенча процент түләүләрен түләү белән бәйле чыгымнар, шулай ук муниципаль кыйммәтле кәгазьләр буенча купон керемен түләүгә чыгымнар исәпкә алынган. 

Хисап елында Татарстан Республикасы бюджеты 307 476,1 мең сум күләмендә бюджет кытлыгы белән үтәлде. Бюджет дефициты финанслау чыганаклары белән тулы күләмдә тәэмин ителде. 

Радик Гайзатуллин депутларның сорауларына җавап бирде. Бюджет, салымнар һәм финанслау буенча комитет рәисе Марат Гаделшин, ТР Хисап палатасы рәисе урынбасары Альберт Вәлиев, депутатлар Марат Хәйруллин, Рафаил Нуретдинов узган елда бюджет үтәлеше буенча үз фикерләре белән уртаклашты. 

 “Гомуми нәтиҗә шул: Татарстан Республикасында билгеле бер өстенлекләр финансланды, Финанслар министрлыгы салым структуралары белән, шушы өстенлекле бурычлар үтәлсен өчен, салымнар җыйды. Тулаем алганда, аз эш башкарылмады дип саныйм”, - дип билгеләп үтте ТР Дәүләт Советы Рәисе Фәрит Мөхәммәтшин. 

Парламентарийлар әлеге закон проектын барлык укылышларда кабул итү өчен тавыш бирде.
Министрлар Кабинеты тарафыннан кертелгән “2014 елга һәм 2015-2016 еллар план чорына ТР Территориаль мәҗбүри медицина иминияте фонды бюджеты турында”гы ТР Законына үзгәрешләр кертү хакында” ТР Законы проекты беренче укылышта кабул ителде. 

Территориаль мәҗбүри медицина иминияте фонды башкарма директоры Алсу Мифтахованың депутатлар игътибарына тәкъдим иткән чыгышыннан аңлашылганча, 2014 нче елга бер каналлы финанслауны гамәлгә ашыруга ТР бюджетыннан бюджетара трансфертлар 9,6 млн сумга арттырылган. Әлеге акчалар ашыгыч медицина ярдәме күрсәтү шартларында госпитальләштерү алдыннан тромболизис уздыруга һәм медицина оешмаларының коммуналь хезмәтләр өчен түләүләренә юнәлдереләчәк. Моннан тыш, Алсу Мифтахова әйтүенчә, фонд счетында калган акчалар исәбенә хезмәт өчен түләүнең яңа системасы кысаларында медицина персоналына стимуллаштыру өчен түләүләргә 364,4 млн сум акча җибәреләчәк. 

“Салым һәм салым булмаган өстәмә кертемнәр 8,4 млн сум күләмендә мәҗбүри медицина иминиятенең база программасы өлешендә медицина ярдәмен финанслауга җибәреләчәк”, - дип белдерде фондның башкарма директоры. 

Докладчы хәбәр иткәнчә, кертелүче үзгәрешләрне исәпкә алып, 2014 елга фонд керемнәре 33 578,9 млн сум, чыгымнары 35 371,5 млн сум тәшкил итәчәк.
2013 елда Хисап палатасы тарафыннан 168 контроль-ревизия һәм экспертиза-аналитика чарасы үткәрелгән, тикшерүләр 487 объектта оештырылган. Тикшерелгән чаралар күләме 106 млрд 500 млн сумнан артык дип исәпләнгән. Бу хакта бүген IV чакырылыш ТР Дәүләт Советының 52 нче утырышында чыгыш ясаган ТР Хисап палатасы рәисе Алексей Демидов хәбәр итте. 

Тикшерү нәтиҗәләре буенча, җәмгысе 2 млрд 615 млн сум күләмендә бәяләнгән хокук бозулар ачыкланган. Республиканың бюджет системасына кайтарылганы 2 млрд 300 млн сумнан гыйбарәт, - бу барлык хокук бозулар суммасының 88 процентын тәшкил итә. “10 ел эчендә бу - иң югары күрсәткеч. Моңарчы тикшерү нәтиҗәлелеге сүлпән дигән тәнкыйть сүзләрен ишетергә туры килә иде, хәзер җитешсезлегебезне төзәттек”, - дип акланды А. Демидов. Аның фикеренчә, контроль чараларын гамәлгә ашыруда Татарстан прокуратурасы белән хезмәттәшлек мөһим роль уйный. Күрелгән чараларга килгәндә, бухгалтерлык хисабында, җир һәм милек мөнәсәбәтләрендә хилафлыкларны юкка чыгару, ремонт һәм төзелеш эшләре барышында кимчелекләрне бетерү саллы өлешне биләп тора. 

Хисап палатасы һәм прокуратура органнары эше нәтиҗәсе буларак, 203 вазифаи зат дисциплинар җаваплылыкка хөкем ителгән, 6 зат биләгән вазифасыннан колак каккан;12 юридик һәм 16 вазифаи зат штрафларга тартылган; 9 җинаять эше кузгатылган. 

Хисап палатасы рәисе сүзләренә караганда, закон таләпләре буенча, контроль бюджет процессының барлык этапларында алып барыла, Татарстанның финанс ресурслары һәм милке белән идарә нәтиҗәлелеге тикшерелә. Финанс-бюджет өлкәсендә коррупция ихтималлары булу-булмауны ачыклау өчен, фаш ителгән хокук бозулар анализына җентекле игътибар бирелә. 

“Хисап палатасына гражданнардан килеп ирешкән шикаятьләр буенча аерым контроль чаралары оештырылды. Әйтик, 2013 елның июнендә, шундый мөрәҗәгатьләрнең берсе буенча, күп фатирлы торак йортка капиталь төзекләндерүгә бүлеп бирелгән бюджет чараларының сарыф ителеше буенча тикшерү уздырылды. Халыкның ремонт эшләренә бәянең арттырылуы турындагы зарлары расланды. Тикшерү нәтиҗәләре буенча, подряд оешмалары тарафыннан өстәмә эшләр башкарылды”, - дип бәян итте А. Демидов. 

Хисап палатасы рәисе, ТР прокуратурасы белән берлектә, Бөтендөнья студентлар спорт уеннарына әзерлеккә һәм аларны уздыруга юнәлдерелгән чаралар кулланылышы тикшерелгәнен билгеләп узды. Моннан тыш, Хисап палатасы белгечләре республиканың муниципаль берәмлекләрендә ТР Президентының коррупциягә каршы сәясәт мәсьәләләре буенча идарәсе тарафыннан уздырылган коррупциягә каршы көрәш буенча ярдәм күрсәтүгә корылган алты комплекслы чарада катнашкан. 

Хисап палатасы һәм прокуратура органнары эше нәтиҗәсе буларак, 203 вазифаи зат дисциплинар җаваплылыкка хөкем ителгән, 6 зат биләгән вазифасыннан колак каккан; 12 юридик һәм 16 вазифаи зат штрафларга тартылган; 9 җинаять эше кузгатылган. 

“Республиканың Хисап палатасы үзтәнкыйтькә урын калдыра, контроль һәм экспертиза-аналитика эшчәнлегенең нәтиҗәлелеген арттыруга резервлар бар. Моңа бәйле рәвештә, без өстенлекле юнәлешләрне билгеләп, бюджет чыгымнарының нәтиҗәлелеге аудитын үткәрү өлкәсен киңәтү, һәр закон бозу очрагы буенча хокук саклау органнары белән хезмәттәшлекне тирәнәйтү, финанс контроле нәтиҗәләренең профилактик әһәмиятен арттыру өстендә эшлибез”, - дип ассызыклады Алексей Демидов. 

ТР Дәүләт Советы Рәисе Фәрит Мөхәммәтшин исә, докладчы сүзләрен җөпләп, Хисап палатасы функцияләре, вәкаләтләре күпкә киңәюен шәрехләп узды.
Көн тәртибенә куелган “Хөкүмәт сәгате”нең төп темасы Татарстан Республикасында квалификацияле эшче кадрлар әзерләү системасына багышланган иде. Әлеге мәсьәлә буенча ТР Премьер-министры урынбасары – мәгариф һәм фән министры Энгель Фәттахов чыгыш ясады. 

Инновацион үсешкә күчү бүген икътисади сәясәтнең төп өстенлеге булып санала, шул рәвешле, көндәшлеккә сәләтле өстенлекләр тууы, эш белән тәэмин итүче таләпләрен канәгатьләндерә алырлык югары квалификацияле кадрларга бәйле булачак. Шул нисбәттән, һөнәри эшче кадрлар булуы зур кыйммәткә ия булуы аңлашыла. 

Докладчы әйтүенчә, хәзерге вакытта республикада һөнәри белем бирү челтәре 103 урта һөнәри белем бирү учреждениесеннән, һөнәри белем бирү программалары буенча укыта торган 28 вуздан, 4 башлангыч һөнәри белем бирү оешмасыннан гыйбарәт. 

Татарстанның һөнәри белем системасы Россиядә иң эреләрдән санала. Татарстанның 135 югары һәм урта һөнәри белем бирү уку йортында башлангыч һәм урта һөнәри белем бирү программалары буенча 80 меңнән артык студент укый. Алар барысы да, белем бирү учреждениесен тәмамлагач, бер яки күбрәк эшче һөнәргә ия булачак. 

Хәзерге вакытта Татарстанда 103 һөнәри белем бирү оешмасы гамәлдә. 2013 нче елның 1 нче августыннан аларның 75е ТР Мәгариф һәм фән министрлыгы канаты астына күчкән, элек алар ТР Хезмәт, мәшгульлек һәм социаль яклау, ТР Авыл хуҗалыгы һәм азык-төлек министрлыклары карамагында булган. “Мәгариф турындагы”гы яңа закон нигезендә, башлангыч һөнәри белем квалификацияле эшчеләр һәм хезмәткәрләр әзерләү буенча урта һөнәри белемнең нигезе дәрәҗәсенә әверелдерелгән. Министр ассызыклаганча, бу эшче һөнәрләр абруен күтәрүгә йөз тоткан мөһим корал санала. 

Энгель Фәттахов билгеләп үткәнчә, республикада хәзерге вакытта икътисадның реаль секторы өчен кадрлар әзерләүче урта һөнәри белем бирү буенча махсуслашкан 61 учреждение гамәлдә. “Министрлык һәм предприятие мәгълүматларына караганда, республика икътисады өчен эшче кадрларга ихтыяҗ 2014 нче елдан алып 2016 нчы елга кадәр елына якынча 22 мең кешене тәшкил итә”, - дип белдерде министр. Тулаем алганда, һөнәри белем учреждениеләреннән чыгарылыш сан ягыннан бу ихтыяҗны канәгатьләндерсә дә, структурасы буенча аңа тәңгәл килеп бетми. Моңа бәйле рәвештә, ТР Министрлар Кабинетының, ТР икътисадының кадрлар әзерләүгә ихтыяҗын фаразлау, югары һәм урта һөнәри белемле кадрлар әзерләүгә дәүләт заказын формалаштыруга яңа регламентны раслау турында карары эшләнгән. 

ТР Мәгариф һәм фән министрлыгы тарафыннан, тармак министрлыклары һәм Югары икътисад мәктәбе белән берлектә, “2014-2020 елларга һөнәри белем үсеше һәм әлеге өлкә хезмәткәрләренең квалификациясен арттыру” ярдәмчел программасы эшләнгән һәм ТР Министрлар Кабинеты тарафыннан расланган. Аның нигезендә, 2020 нче елга республика икътисадының алдынгы тармаклары өчен эшче кадрлар әзерләү буенча 25 заманча ресурс үзәге эшчәнлегенә нигез салыначак, учреждениеләрнең лаборатор, матди-техник базалары яңартылачак, һөнәри белем челтәрен информатизацияләү,эшче һөнәрләрнең абруен күтәрү өстендә эш башкарылачак. “Быел кайбер һөнәри белем бирү учреждениеләре базасында ресурслар үзәген булдыру эше инде башланып китте. Әлеге үзәкләрнең бер үк вакытта кыска программалар буенча квалификацияле эшчеләр әзерлеген алып баручы гамәли квалификация үзәкләре дә булачагы ниятләнә. Быел барлыгы 5 ресурс үзәген булдыру планлаштырыла”, - дип белдерде Энгель Фәттахов. Министр, әлеге үзәкләрнең эшчәнлеген күзаллау өчен, һәркайсына кыскача тукталып үтте. 

Энгель Фәттахов билгеләп узганча, Татарстан 2015-2019 нчы елларга “Төбәкләрнең социаль-икътисади үсеше өчен эшче кадрлар әзерләү” проектын гамәлгә ашыру буенча РФ субъектларын конкурс нигезендә сайлауда җиңүче булган. Алдагы 5 ел дәвамында Татарстан Республикасы һөнәри белем системасын модернизацияләүгә Халыкара реконструкция һәм үсеш банкыннан, ТР бюджетыннан да 400 млн сум акча кушылып финанслауны исәпкә алганда, 1,3 млрд сум күләмендәге финанс чаралары алачак. Аларның төп өлеше матди-техник базаны яңартуга, яңа белем бирү программаларын эшләүгә, кадрларның квалификациясен күтәрүгә юнәлдереләчәк.
ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Җәүдәт ЮНЫСОВ, Чулпан ӘХМӘТОВА, Айгөл ЗАЛЕГДИНОВА, Дания САФИНА. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

